
〈必及於此則全矣。余應之曰。先生真爲文者矣。言必欲有始終葴戒而後已。大抵。鄙靡之詞。止歌其事之所可歌。不必如是之備。若夫聚散離合。亦〉

〈人之常情。古今所共惜也。又况崔之始相得而終至於相失豈得已哉。如崔已他適。而張詭計以求見。崔知張之意而潜賦詩以謝之。其情盖未能〉

〈忘者矣。樂天曰天長地久有時盡。此恨綿綿無盡期。豈獨生彼者耶。予因命此意。復成一曲綴於。傳末。鏡破人離何處問。路隔銀河歲會知猶近。只〉

〈道新来消廋損。玉容不見空傳信。棄擲前歡俱未忍。豈料盟言陡頓無憑凖。地久天長終有盡。綿綿不似無窮恨。〉

韓琦妻崔氏〈宋韓魏公安陽集録夫人崔氏事迹。與崔殿丞請爲。行狀。夫人姓崔氏其先姜姓。齊穆伯食〉

〈采於崔。因以命氏自穆伯二十九世而至漢泉萊候業居東武城。爲清河郡。自業二十世。而至後魏七兵尚書休。始號大房。自休十四世。而至石晋〉

〈左拾遺周度。佐兖州慕容彦超幕。彦超叛。死節周度贈秘書少監。即夫人之曾祖也。祖汝礪皇任左班殿直。贈兵部侍郎。父立皇任工部侍郎致仕。〉

〈直道能政。縉紳宗仰。崔氏自唐以来。爲衣冠甲族。與盧李鄭數家相爲婚姻。它族不得預。夫人曾祖母祖母。猶皆盧李二姓。故世高其門風。夫人即〉

〈侍郎之第五女。柔靜端潔。㓜有成德女功之事。莫不臻極。年二十一而歸于韓氏。逮事琦所生秦國太夫人胡氏。能盡婦道。秦國寢疾。躬侍湯劑。夙〉

〈夜不懈。及其亡也。號慕以奉凡筵。訖于終䘮。無一不如禮者。韓氏内外族屬多。而素貧孤遺者衆。夫人天性仁賢。義隆孝睦。極意存育。常若不及。親〉

〈爲婚娶者。幾二十人。雖罄竭家貲。而不顧也。其於待已。則躬履儉約。恬然無欲。服用粗備。不求過飾。琦未參侍從之前。俸尚薄。久官京師。夫人雖一〉

〈釵之微。未嘗在首。時質緡錢以濟諸親。琦每賑給宗族。暨周人之急。夫人必欣然賛助。惟恐不充。此天下之共知。而婦人之尤難也。又治家嚴明。事〉

〈無細大。處治條理。皆有法度。閨門之内。猶官府然。故琦略無私室之慮而得專心公家者。夫人之力也。凡歲時祖宗之祀。夫人必先朝嚴辨。纖悉精〉

〈至。酌薦之日。禮極恭恪。如是者三十餘年。六親師服之父母之亡摧毁過甚。幾不能生。以至圖象嚴事。至於終身。與諸姊諸弟。友愛彌篤。情禮兼至。〉

〈雖在顛沛。未嘗忘也。夫人始封壽安縣君。進安康郡君。安康樂安二郡夫人安國夫人。嘉祐七年春末得疾。背脇痛卧起爲梗。醫者言氣血凝澀。下〉


〈之當愈。故時以藥宣治之。而不能去。涉夏秋之交。變爲泄注。日以沉劇。九月三日而亡。上與中宫聞之。皆遣尚宫臨奠。賻贈加等夫人介謹純直。待〉

